
"AGNOSTIK: SATU ANCAMAN AKIDAH" 
 (10 Januari 2020/ 14 Jamadilawal 1441H) 

ىْ ل  الحَمْدُ ل   يَت ه  وَوَعَدَ مَنْ اطََاعَهُ  اناَب طَاعَت ه  وَنهََ  ناَامََرَ  ه  ال ذ  يْمًا عَنْ مَعْص  دَ . وَتَوَع  اجَْرًا عَظ 
 .ا الَ يْمًامَنْ عَصَاهُ عَذَابً 

يْمًا اشَْهَدُ انَ لآ  ا  لهََ ا  لآ  الل هُ وَحْدَهُ لآَ شَر يكَ لهَُ  يْدًا وَتَعْظ  دًا عَبْدُهُ تَوْح  ، وَاشَْهَدُ انَ  مُحَم 
يْفًا وَتَكْر يْمًا وَرَسُولهُُ   .تَشْر 

دٍ وَعَلَى ا ل ه  وَاصَْحَاب ه  اجَْمَ  ناَ مُحَم  ينَ.الَل هُم  صَلِّ وَسَلِّمْ عَلَى سَيِّد   ع 
 ، بَادَ الل ه  ا بَعْدُ، فَيَا ع  ، فَقَدْ فَازَ المُْت قُونَ.ا  امَ  يكُمْ وَا  ي ايَ ب تَقْوَى الل ه   ت قُوا الل هَ، اوُْص 

 

Muslimin Yang Dirahmati Allah SWT, 

Marilah pada kesempatan yang masih diberikan ini, kita manfaatkan sebaik 

mungkin untuk mempersiapkan diri kita dengan taqwa yang sebenar demi 

meraih kebahagiaan abadi dunia akhirat. Marilah kita laksanakan segala 

suruhan yang diperintahkan dan meninggalkan tegahan-Nya. Tajuk khutbah 

kita pada hari ini adalah: “Agnostik: Satu Ancaman Akidah” 

Sidang Jumaat Yang Dirahmati Allah Sekalian, 

Salah satu cabaran  akidah di zaman ini adalah fahaman agnostik. Kita 

mungkin tahu akan wujudnya golongan Ateis yang tidak mengakui 

kewujudan tuhan. Agnostik pula merupakan sekumpulan manusia yang 

masih mempercayai bahwa tuhan itu wujud, tetapi tidak mempercayai ajaran 

agama. 

 

Sesungguhnya amat membimbangkan, sebahagian mereka yang 

terpengaruh dengan ajaran ini adalah terdiri daripada umat Islam yang ragu-

ragu dengan ajaran agama mereka. Islam dilihat sebagai agama yang dianut 

oleh ramai penganut yang miskin, menganggur, terlibat dalam jenayah dan 

sebagainya. Golongan agnostik ini gagal melihat keindahan Islam, malah 

menyalahkan tuhan kerana tidak ‘menyelesaikan’ masalah masyarakat. 

Beberapa ciri lain golongan ini untuk dikenal pasti adalah seperti berikut: 

 

Pertama : Bertuhan iaitu percaya kepada kewujudan tuhan tetapi  

tidak beragama. 

Kedua : Kurang kefahaman dan penghayatan agama. 

Ketiga : Cenderung meluaskan pengaruh di kalangan golongan  

intelektual. 

Sidang Muslimin Yang Dirahmati Allah Sekalian, 

Serangan pemikiran dari barat yang amat mengelirukan ini merupakan isu 

akidah yang amat kritikal. Pemikiran ini dipengaruhi oleh beberapa aliran 

pemikiran lain termasuklah Modenisme, Sekularisme, Pluralisme dan 

Liberalisme. Pengaruh aliran-aliran pemikiran ini perlu dicegah dan diberi 

perhatian serius oleh semua pihak supaya tidak terus merebak dan 

merosakkan akidah.  

 

Rasulullah SAW awal-awal lagi sudah mengingatkan pentingnya umat Islam 

menyelamatkan akidah dalam hadis yang bermaksud: 

“Terdapat segolongan manusia yang mentaati perintah-perintah Allah dan 

segolongan yang lain yang melanggari batasan-batasan Allah. 

Perumpamaan mereka adalah seperti dua golongan yang menaiki sebuah 

kapal di mana satu golongan menduduki bahagian atas dan satu golongan 

lagi menduduki bahagian perut kapal tersebut. Apabila golongan yang 

berada di dalam perut kapal memerlukan air mereka menyuruh golongan 

yang di atas mengambilkannya untuk mereka sehinggalah mereka berkata: 

‘Adakah patut kita menyusahkan golongan di atas apabila kita memerlukan 

air sedangkan kita boleh mendapati air yang banyak dengan melubangi 

bahagian bawah kapal ini’. Maka sekiranya golongan di atas tidak mencegah 

mereka daripada kebodohan ini, mereka akan karam kesemuanya”.  (Hadis 

Riwayat al-Bukhary dan at-Tirmidzi) 

 

Sidang Jemaah Yang Dimuliakan Allah, 

Pernahkah kita menyoal: “Jika Allah Mencipta sesuatu, siapa pula yang 

mencipta Allah?” Barangkali ada di antara kita yang pernah terfikir atau 

mungkin soalan itu pernah ditanya oleh anak kecil kita. Namun dengan kaca 

iman, kita meyakini yang Allah SWT adalah zat yang wajib wujud sejak azali. 

Jelas dalam Surah al-Ikhlas, Allah adalah Pencipta bagi segala kejadian. 

Begitu juga dalam Surah Al-Hadid ayat 3 juga menyebut: 

يم  اَعُوذُ ب الل   يْطَان  الر ج  نَ الش   ه  م 
لََُهُوَ  وَّ

هِرَُوَ َٱلۡأٓخِرَُوَ َٱلۡأ  َّٰ ليِمَ َٱلۡأ اطِنُ َوَ َٱلظَّ ءٍَع  أ َشَ  ِ
َبكُِل   َو هُو 

Maksudnya: “Dialah Yang Awal dan Yang Akhir dan Yang Zahir serta Yang 

Batin dan Dialah Yang Maha Mengetahui akan tiap-tiap sesuatu.” 

 

Berbeza dengan golongan agnostik. Mereka berusaha untuk menjawab 

soalan tadi menggunakan logik akal. Maka sudah pastilah jawapan tidak 

dapat ditemui kerana ia tidak akan berkesudahan. Misalnya, jika seseorang 

mengandaikan ‘A’ mencipta Allah, maka akan disusuli pula soalan siapa pula 

mencipta ‘A’. Jika mengandaikan ‘B’, siapa pula mencipta ‘B’? Begitulah 

seterusnya. Perbuatan ini adalah sia-sia sedangkan kita tahu Allah itu wujud 

sebelum adanya zaman dan segala makhluk adalah ciptaan-Nya. Allah itu 

Penguasa Alam dan semua makhluk, maka bagaimana Pencipta itu wujud 

selepas makhluk-Nya?  

Selain persoalan di atas, banyak lagi persoalan yang menjadi ‘agenda 

pemikiran’ golongan agnostik ini. Antara lainnya, “Bagaimana mengenal 

Allah sedangkan tidak dapat dilihat?”, “Di mana Allah?”, “Jika Allah itu 

Pengasih dan Penyayang kenapa masih berlaku kejahatan dan bencana?”, 

“Jika Allah itu Satu, mengapa ada banyak agama?”, serta banyak lagi soalan 

yang dicetuskan kumpulan pelik ini.  

 

 

 

 

 

 

 

Sidang Muslimin Sekalian, 

Suka khatib memetik salah satu kes sebenar. Seorang anak muda yang lahir 

dan membesar dalam keluarga yang kuat berpegang ajaran Islam, namun 

malangnya terpengaruh dengan ajaran agnostik. Pada dirinya, kitab suci 

dalam semua agama dilihat memberi kesan yang sama. Hanya dihias ayat-

ayat puitis bagi menambat hati manusia. Semua agama dirasakan gemar 

menakutkan manusia dengan perkara seperti neraka serta membebankan 

umat dengan ibadat seperti solat. Anak muda ini yakin yang manusia 

sepatutnya bebas melakukan apa sahaja tanpa terikat dengan tuhan dan 

agama. 

Sememangnya kita merasa kurang senang dengan kisah tersebut dan isu-

isu yang melingkari kumpulan agnostik ini. Namun cabaran ini menuntut 

kebijaksanaan kita sebagai seorang pendakwah. Ilmu yang mantap serta 

cara penyampaian yang penuh hikmah adalah elemen-elemen penting bagi 

menghadapi mereka. Umpama api dalam sekam, tanpa usaha dakwah, 

pengaruh fahaman ini perlahan-lahan akan meranapkan benteng akidah 

umat Islam yang sebenar. 

 

Sidang Jumaat Yang Dimuliakan Allah, 

Proses pemantauan, kawalan dan didikan perlu digembeling secara 

bersepadu agar penyimpangan akidah alaf baru ini tidak terus menular 

dalam kalangan umat Islam. Justeru mengakhiri khutbah, mimbar ingin 

mencadangkan 4 langkah penyelesaian bagi mengekang fahaman ini:  

 

Pertama: Mengukuhkan Penghayatan Agama Melalui Institusi 

Keluarga. Ini termasuk ibu bapa perlu menjadi contoh mithali bagi anak-

anak dalam menghayati Islam. Lengkapkan diri dengan ilmu keibubapaan. 

Pantaulah setiap aktiviti anak-anak dan rakan-rakan yang didekati anak-

anak kita dari kecil hingga mereka dewasa. 

Kedua: Merangka Dakwah yang Strategik. Agensi kerajaan, swasta, 

NGO dan sebagainya perlu memperbanyakkan program-progam kreatif 

dan inovatif yang dapat menarik jiwa umat Islam. Hindari pendekatan 

dakwah yang sempit, jangan hanya fokus pada persoalan dosa dan 

seksaan neraka semata-mata. 

Ketiga: Memperkukuhkan Pendidikan Islam. Pendidikan dan ilmu Islam 

perlu didedahkan melalui kaedah yang tepat dan sahih. Silibus di peringkat 

sekolah dan institusi pengajian tinggi perlu sentiasa dinilai untuk ditambah 

baik.  

Keempat: Menyediakan Persekitaan yang Sejahtera. Program-program 

yang menyeluruh perlu dirangka bermula dari peringkat rumah, sekolah, IPT, 

tempat bekerja dan organisasi yang majoriti ahlinya beragama Islam. 

Kempen kesedaran melalui media perlu sentiasa dijalankan bagi 

menyedarkan umat agar sentiasa berpegang pada ajaran akidah Ahli 

Sunnah Wal-Jamaah. 

Semoga Allah memelihara diri kita dan seluruh keturunan kita dengan 

istiqamah berpegang pada akidah tauhid yang sebenar.  

يم   يْطَان  الر ج  نَ الش   اَعُوذُ ب الله  م 
َ َوَإِذأَ ب كُِمأ َبرِ  تُ ل سأ

 
َأ نفُسِهِمأ

 
َأ ٰٓ َعَل   هُمأ د  ه  شأ

 
أ َو  يَِّت هُمأ َذُر  َظُهُورهِمِأ َمِن َء اد م  َب نِِٓ َمِنۢ بُّك  َر  ذ  خ 

 
أ

نَت قُولوُاَْي وأم َ
 
أ َٓۚٓ ن ا هدِأ َش  َّٰ ةَِق الوُاَْب لَ  َّٰم  ََٱلأقيِ  َّٰفلِيِن  غ  اَ َّٰذ  َه  نأ كُنَّاَع  وأََ.إنَِّاَ

 
َ َأ شأ

 
آَأ َء اب اؤُٓن اَت قُولوُٓاَْإنَِّم  ك 

َ ل  ع  اَف  لكُِن اَبمِ  تُهأ ف 
 
أ  َ دِهمِأ ِنَۢب عأ يَِّةَٗم  كُنَّاَذُر  بألَُو  أمُبأطِلوُنَ مِنَق   .َٱل

Maksudnya: “Dan (ingatlah wahai Muhammad) ketika Tuhanmu 

mengeluarkan zuriat anak-anak Adam (turun-temurun) dari (tulang) 

belakang mereka dan Dia jadikan mereka saksi terhadap diri mereka sendiri, 

(sambil Dia bertanya dengan firman-Nya): Bukankah Aku Tuhan kamu? 

Mereka semua menjawab: Benar (Engkaulah Tuhan kami), kami menjadi 

saksi. Yang demikian supaya kamu tidak berkata pada hari kiamat kelak: 

Sesungguhnya kami adalah lalai (tidak diberi peringatan) tentang (hakikat 

tauhid) ini. Atau supaya kamu tidak mengatakan: Sesungguhnya ibu bapa 

kamilah yang melakukan syirik dahulu sedang kami ialah keturunan 

(mereka) yang datang kemudian daripada mereka. Oleh itu, patutkah 

Engkau (wahai Tuhan kami) hendak membinasakan kami disebabkan 

perbuatan orang yang sesat itu?”. (Surah Al A’raf ayat 172-173) 

 

يْم ، وَنفََعَن ى وَا  ي اكمُْ  كْر  بَارَكَ الل هُ ل ىْ وَلكَُمْ ف ى القُرْءَان  العَْظ  نَ الْآ يَات  وَالذِّ ب مَا ف يْه  م 
يْعُ العَْل يمُ. اقَوُْلُ قَوْل ى هَذَا وَاسَْتَغْ  م  نْكُم ت لَاوَتَهُ، ا  ن هُ هُوَ الس  نِّى وَم  رُ الل هَ الحَْك يْم ، وَتَقَب لَ م  ف 

، وَالْمُ  يْنَ وَالمُْسْل مَات  يْمَ ل ى وَلكَُمْ، وَل سَائ ر  المُْسْل م  رُوْهُ ا  ن هُ العَْظ  ، فاَسْتَغْف  نَات  ن يْن وَالمُْؤْم  ؤْم 
يْمُ.  هُوَ الغَْفُوْرُ الر ح 

 خطبة كدوا

(Bulan Januari 2020)  

يْنُهُ  نْ الَحَْمْدُ ل ل ه  نحَْمَدُهُ وَنسَْتَع  نَا وَم  نْ شُرُوْر  انَفُْس  رُهُ، وَنَعُوْذُ ب الل ه  م  يْه  وَنسَْتَغْف  وَنسَْتَهْد 
ىَ لهَُ. ل  لَهُ، وَمَنْ يُضْل لْ فَلاَ هَاد  ه  الل هُ فَلاَ مُض  ئَات  اعَْمَال نَا، مَنْ يَهْد   سَيِّ

دًا عَبْدُهُ وَرَسُوْلهُُ. اشَْهَدُ انَ لآ  ا  لهََ ا  لآ  الل هُ وَحْدَهُ لآَ شَر يْكَ لَ   هُ، وَاَشْهَدُ انَ  مُحَم 

دٍ وَعَلَى ا ل ه   ناَ مُحَم  يْنَ ب ا  حْسَانٍ ا  لىَ يَوْم   الَل هُم  صَلِّ وَسَلِّمْ وَبَار كْ عَلَى سَيِّد  وَصَحْب ه  وَالت اب ع 
. يْن   الدِّ

يْكُمْ وَا  ي ايَ ب تَقْوَى الل ه  فَقَدْ  نُوْنَ! ا ت قُوا الل هَ، اوُْص  خْوَةُ الْمُؤْم  ا بَعْدُ، فَيَا ايَُّهَا الْآ     فَازَ المُْت قُوْنَ.امَ 
Sidang Jumaat Yang Dirahmati Allah, 

Saya berpesan kepada tuan-tuan dan diri saya sendiri supaya bertakwa 

kepada Allah SWT dengan mematuhi segala perintah-Nya dan menjauhi 

segala larangan-Nya. Sesungguhnya berbahagialah orang yang bertakwa 

kepada Allah. Di samping itu, sebagai tanda mensyukuri segala nikmat Allah 

yang dikurniakan kepada kita, marilah kita mencontohi akhlak nabi SAW dan 

para sahabat sehingga mereka digelar jutawan akhirat. Caranya ialah 

dengan memperbanyakkan sumbangan harta yang kita sayangi ke jalan 

Allah iaitu dengan melakukan amalan waqaf. 

Waqaf dari segi syarak ialah apa-apa harta yang ditahan hak pewaqaf ke 

atas harta tersebut daripada sebarang urusan jual beli, pewarisan, hibah dan 

wasiat di samping mengekalkan sumber fizikalnya, untuk kebajikan dengan 

niat untuk mendekatkan diri pewaqaf kepada Allah.  

Di negara kita, amalan berwaqaf telah lama diamalkan oleh generasi yang 

terdahulu. Mereka telah berjaya mewaqafkan harta melalui pembinaan 

masjid-masjid, sekolah-sekolah, pondok-pondok pengajian dan rumah-

rumah anak yatim. Berwaqaf adalah amalan mulia yang dapat melahirkan 

perasaan kasih sayang, menyemarakkan semangat saling bantu-membantu 

antara satu sama lain. Sepertimana firman Allah SWT dalam surah Ali Imran 

ayat 92: 

يم   يْطَان  الر ج  نَ الش   اَعُوذُ ب الله  م 

أبََِّٱل نَت ن الوُاَْ ََل ءَٖف إنَِّ أ اَتنُفقُِواَْمِنَشَ  َۚٓو م  اَتُُبُِّون  َتنُفقُِواَْمِمَّ َّٰ تََّّ َ ٱح  ليِمََٞۦبهََِِللَّّ  ع 
Maksudnya: “Kamu tidak sekali-kali akan dapat mencapai (hakikat) 

kebajikan dan kebaktian (yang sempurna) sebelum kamu dermakan 

sebahagian dari apa yang kamu sayangi. Dan sesuatu apa jua yang kamu 

dermakan, maka sesungguhnya Allah mengetahuinya”. 

Sidang Jumaat Yang Dirahmati Allah, 

Di negeri kita khususnya, Majlis Agama Islam Negeri Pulau Pinang 

(MAINPP) telah menyediakan satu alternatif kepada pelaksanaan ibadah 

waqaf yang berkonsepkan wakalah melalui dana waqaf Pulau Pinang. Sama 

ada melalui potongan gaji bulanan atau pembayaran secara atas talian. 

Wakalah bermaksud para penyumbang mewakilkan kepada Majlis Agama 

Islam untuk mewakafkan mana-mana harta kekal dengan niat kerana Allah 

Taala. Ini merupakan satu usaha untuk menggembeling kerjasama ummah 

untuk bersama-sama melaksanakan ibadah waqaf walau pada tahap 

manapun kemampuan ekonomi seseorang.  

Di samping itu, mesyuarat Majlis Agama Islam Pulau Pinang Bil 3/2018 

bertarikh 22 November 2018 telah memutuskan bahawa 10% daripada hasil 

kutipan Tabung Jumaat mingguan dari setiap masjid, hendaklah disalurkan 

secara bulanan kepada Tabung Wakaf Sumbangan Masjid yang telah 

ditubuhkan. Maka adalah menjadi tanggungjawab seluruh jawatankuasa 

kariah untuk melaksanakan amanah ini dengan sempurna.  

Mengengkari arahan ini akan menyebabkan mereka boleh dikenakan 

tindakan undang-undang mengikut Seksyen 9, Enakmen Kesalahan 

Jenayah Syariah (NEGERI PULAU PINANG) 1996. Seksyen ini 

memperuntukkan bahawa: “Mana-mana orang yang bertindak dengan cara 

yang menghina pihak berkuasa agama atau mengingkari, melanggar atau 

mempertikaikan perintah atau arahan Yang Di-Pertuan Agong sebagai 

Ketua Agama Islam, Majlis atau Mufti, yang dinyatakan atau diberikan 

melalui fatwa, adalah melakukan suatu kesalahan. Jika disabitkan 

kesalahan, boleh didenda tidak melebihi tiga ribu ringgit atau dipenjarakan 

selama tempoh tidak melebihi dua tahun atau kedua-duanya.” 

Justeru marilah kita infaqkan sedikit rezeki yang ada. Secara tidak langsung 

jemaah yang menghulurkan derma setiap kali solat Jumaat, akan berkongsi 

saham waqaf yang berkekalan manfaatnya hingga ke hari akhirat. 

Diriwayatkan dari Abu Hurairah, Rasulullah صلى الله عليه وسلم bersabda: 

نْ ثَلَاثٍ:  ا  ذَا مَاتَ ابْنُ ا دَمَ انقَْطَعَ عَنْهُ عَمَلهُُ ا  ل آ م 

، اوَْ وَلدٍَ صَال حٍ يَدْعُو لَهُ.  وْ صَدَقَةٍ جَار يَةٍ، اَ  لْمٍ يُنْتَفَعُ ب ه   ﴾رَوَاهُ مُسْل م  ﴿ع 
 

Yang bermaksud: “Apabila seorang hamba meninggal dunia, maka 

terputuslah darinya amalnya kecuali dari Tiga perkara iaitu sedekah jariah, 

ilmu yang diambil manfaatnya, anak soleh yang mendoakannya”. (Hadis 

Riwayat Muslim) 

Sidang Jumaat Yang Dirahmati Allah, 

Pada saat yang penuh barakah ini marilah kita berselawat ke atas nabi 

Muhammad SAW yang membawa petunjuk dan rahmat kepada kita sekalian 

sepertimana perintah Allah dalam surah Al-Ahzab, ayat 56: 

يْم  اَعُوْذُ ب الل   يْطَان  الر ج  نَ الش     ه  م 
َ َإنََِّ ت هََُٱللَّّ ٰٓئكِ  ل  م  ََۥو  َعَل   لُّون  َۚٓيصُ  ِ اَٱلنَّبِ 

َ
ه
ُّ
ي
َ
أ
َٰٓ  
َ
ِينَ َي ليِمًاََٱلََّّ ل مُِواَْت سأ ل يأهَِو س  لُّواَْع  نُواَْص    ء ام 

  

“Sesungguhnya Allah dan malaikat-Nya berselawat kepada Nabi 

Muhammad صلى الله عليه وسلم wahai orang yang beriman, berselawatlah kamu kepadanya 

serta ucapkanlah salam sejahtera dengan penghormatan yang 

sepenuhnya”. 

ناَ  دٍ وَعَلَى ا ل  سَيِّد  ناَ مُحَم  دٍ. كَمَاالَلهُّم  صَلِّ وَسَلِّمْ وَبَار كْ عَلَى سَيِّد  صَل يْتَ وَسَل مْتَ  مُحَم 
يْد . يْد  مَج  يْنَ ا  ن كَ حَم  يْمَ ف ي العَْالمَ  ناَ ا  بْرَاه  يْمَ وَعَلَى ا ل  سَيِّد  ناَ ا  بْرَاه   وَبَارَكْتَ عَلَى سَيِّد 

نَات   ن يْنَ وَالمُْؤْم  يْنَ وَالمُْسْل مَات  وَالمُْؤْم  رْ ل لْمُسْل م  .الْ  الَلهُّم  اغْف  نْهُمْ وَالْآمَْوَات  الل هُم   آحَْيَاء  م 
لَ  وَارَ ناَ التِّبَاعَةَ  وَارْزُقْنَا حَقّاً  الحَْق   ارَ ناَ لاً  البَْاط   ارَْحَمَ  يَا ب رَحْمَت كَ  اجْت نَابَهُ، وَارْزُقْنَا بَاط 

يْنَ  م    .الر اح 
Ya Allah, kami mohon kehadrat-Mu, mantapkanlah pegangan kami menurut 

ajaran Ahli Sunnah Waljamaah, dan peliharalah kami daripada amalan dan 

akidah yang menyeleweng dan sesat. 

Ya Allah, bukakanlah hati kami untuk mendirikan solat fardhu lima waktu, 

menunaikan zakat dan kefardhuan yang lain. Berkatilah hidup orang yang 

melaksanakan zakat dan menyayangi fakir miskin, serta mereka yang 

menginfakkan harta untuk Dana Wakaf Pulau Pinang dengan ganjaran 

pahala yang berkekalan hingga ke akhir hayat. 

 

يْنَةَ وَ  ك  نَا، كباوه دولي يڠ مها موليا   الَلهُّم  انَزْ ل  الر حْمَةَ وَالس  لامََةَ وَالْعَاف يَةَ عَلَى مَل ك  الس 
يْن -سري ڤادوك باڬيندا يڠ دڤرتوان اڬوڠ ك لْطَانْ عَبْدُ الل ه ر عَايَةُ الدِّ انم بلس، الَسُّ

يْن ب وكذلك  ا لل ه،الَمُْصْطَفَى ب الل ه شَاه ا بْن  المَرْحُوم سُلْطَانْ حَاج  احَْمَدْ شَاه الَمُْسْتَع 
مولآنا توان يڠ تراوتاما تون داتوء سري اوتاما دكتور حاج عبد الرحمن بن حاج عباس 

 .يڠ دڤرتوا نكري ڤولآو ڤينڠ
 

رَة  حَسَنَةً وَق نَا عَذَابَ الن ار . نيَْا حَسَنَةً وَف ي الآ خ   رب نَا ا ت نَا ف ي الدُّ

يْ القُْرْبَى وَيَنْهَى عَن  الْفَحْشَاء  وَ  حْسَان  وَا يْتَا ء  ذ  بَادَ الل ه  ! ا  ن  الل هَ يَا مُْرُ ب العَْدْل  وَالْآ  المُْنْكَر  ع 
يْمَ يَذْكرُْكمُْ وَاشْكُرُوْا عَلَى ن عَ  ظُكُمْ لعََل كُمْ تَذَك رُوْنَ. فَاذْكرُُوْا الل هَ العَْظ  ، يَع  ه  يَز دْكمُْ وَالبَْغْي  م 

كْرُ الل ه  اكَْبَرُ وَالل هُ يَعْلَمُ مَا تَصْنَعُوْنَ. كُمْ وَلذَ  نْ فَضْل ه  يُعْط   وَاسْالَوُْهُ م 
 


